
KENYATAAN MEDIA 
PENGOPERASIAN KELAS TABIKA PERPADUAN DI SELURUH NEGARA 

DALAM TEMPOH PERINTAH KAWALAN PERGERAKAN (PKP) 2.0 
 
 
Putrajaya, 19 Januari 2021 – Kementerian Perpaduan Negara telah memutuskan 

supaya semua Tabika Perpaduan di seluruh negara ditutup sepanjang tempoh 

Perintah Kawalan Pergerakan (PKP) 2.0. Keputusan ini adalah berdasarkan trend kes 

jangkitan COVID-19 yang semakin meningkat kebelakangan ini. Penutupan ini juga 

mengambil kira pengumuman Kementerian Pendidikan Malaysia (KPM) pada 16 

Januari 2021 serta keputusan Jabatan Kemajuan Masyarakat (KEMAS)  di bawah 

Kementerian Pembangunan Luar Bandar (KPLB) pada 18 Januari 2021. 

 

2. Mulai 20 Januari 2021, kesemua murid Tabika Perpaduan Tahun 2021 di 

seluruh negara akan mengikuti pembelajaran melalui kaedah Pengajaran dan 

Pembelajaran di Rumah (PdPR) menggunakan medium komunikasi secara online. 

 

3. Menteri Perpaduan Negara, YB Datuk Halimah Mohamed Sadique 

menegaskan langkah-langkah ini bertujuan membantu mencegah penularan wabak 

COVID-19 di samping memastikan sesi pembelajaran pendidikan awal kanak-kanak 

dapat diteruskan.  

-TAMAT- 

 
Mengenai Kementerian Perpaduan Negara: 
 
Kementerian Perpaduan Negara ditubuhkan pada 10 Mac 2020 di bawah kepimpinan Kerajaan Perikatan Nasional. 
Fungsi utama Kementerian Perpaduan Negara adalah untuk memacu agenda perpaduan nasional  bagi memastikan 
kesejahteraan dan keharmonian rakyat Malaysia. 

